
Қазақстан Республикасының 2015-2025 жылдарға арналған сыбайлас жемқорлыққа қарсы стратегиясын іске асыру және көлеңкелі экономикаға қарсы іс-қимыл жөніндегі 2015-2017 жылдарға арналған өңірлік іс-шаралар  жоспарын іске асыру бойынша қаланың білім беру органдары өткізетін жұмыс туралы  

Қазақстан Республикасы Президентінің 2014 жылғы 26 желтоқсандағы № 986 Жарлығымен еліміздің 2015-2025 жылдарға арналған сыбайлас жемқорлыққа қарсы стратегиясы бекітілді. Оның басты мақсаты – мемлекеттік  сыбайлас жемқорлыққа қарсы саясаттың тиімділігін арттыру, сыбайлас жемқорлық деңгейін төмендету нәтижесі ретінде сыбайлас жемқорлықтың кез келген көрінісіне «нөлдік» төзімділік жағдайын құру жолымен бүкіл қоғамды сыбайлас жемқорлыққа қарсы қозғалысқа тарту.  
Солтүстік Қазақстан облысында Қазақстан Республикасының 2015-2025 жылдарға арналған сыбайлас жемқорлыққа қарсы стратегиясын іске асыру және көлеңкелі экономикаға қарсы іс-қимыл жөніндегі 2015-2017 жылдарға арналған іс-шаралар жоспарына сәйкес барлық топтағы қызметкерлермен қызметтік тәртіпті нығайту, қаланың білім беру саласында сыбайлас жемқорлықтың алдын алу бойынша жоспарлы жұмыс жүргізіледі. 
Петропавл қаласы әкімдігінің ресми интернет-ресурсында және «Петропавл қаласы әкімдігі білім бөлімінің бірыңғай білім беру порталы» сайтында сыбайлас жемқорлыққа қарсы іс-қимыл бойынша арнайы бөлім құрылды, онда «Сыбайлас жемқорлыққа қарсы іс-қимыл туралы» Қазақстан Республикасының Заңы, Қазақстан Республикасының 2015-2025 жылдарға арналған сыбайлас жемқорлыққа қарсы стратегиясы, басқа нормативтік құқықтық актілер, жадынама және сыбайлас жемқорлықтың көріністеріне қарсы іс-қимыл бойынша қабылданатын шаралар туралы ақпарат, сондай-ақ «Петропавл қаласы әкімдігінің білім бөлімі» коммуналдық мемлекеттік мекемесі мемлекеттік қызметшілері мінез-құлықтарының сыбайлас жемқорлыққа қарсы стандарты (Жоспардың № 21 тармағы) орналастырылды.     
Білім бөлімі және ведомствоға бағынысты мекемелер халыққа 25 мемлекеттік қызмет көрсетеді. Азаматтарды Мемлекеттік көрсетілетін қызметтер  механизмімен, стандарттарымен және регламенттерімен таныстыру үшін ақпаратты орналастырудың виртуалдық және визуалды нысаны қолданылады. Білім бөлімінің ресми интернет-ресурсында және ақпараттық стендте «Мемлекеттік көрсетілетін қызметтер туралы» Қазақстан Республикасының Заңы, стандарттар мен регламенттер, қажетті құжаттар тізбесі және бөлімнің мемлекеттік қызметтер көрсету бойынша қызметі туралы есептері орналастырылды.     
Мемлекеттік қызметтер көрсету сапасын арттыру мақсатында                       2017 жылғы 11 тамызда қалалық мәдениет үйінде мемлекеттік қызметтер көрсету мәселелері бойынша Ашық есік күні өткізілді. Білім бөлімінің және ведомствоға қарасты ұйымдардың мамандары Петропавл қаласының тұрғындарына мемлекеттік қызметтер көрсету үшін қажетті құжаттар тізбесіне, сондай-ақ электрондық цифрлық қолтаңба (ЭЦҚ) қойылған электрондық құжат нысанында «электрондық үкімет» порталы арқылы өтініш беру механизміне қатысты түсінік берді. 120 буклет таратылды (Жоспардың № 2 тармағы).   
Қазақстан Республикасының заңнамасына қайшы келетін, ескірген, тиімсіз іске асырылатын құқық нормаларын анықтау, сондай-ақ оны жетілдіру бойынша ұсыныстар өңдеу мақсатында нормативтік құқықтық актілерге мониторинг жүргізіледі және оған өзгерістер, толықтырулар енгізу немесе күші жойылғанын тану бойынша шаралар қабылданады (Жоспардың № 6 тармағы). Сөйтіп 2016 жылғы 1 және 2 жарты жылдық және 2017 жылғы 1 жарты жылдық қорытындысы бойынша Бөлім сыбайлас жемқорлыққа қарсы тәуекелдерді ішкі талдау жүргізді. Ішкі талдау жүргізу барысында жұмыс тобы Бөлімнің қызметін қозғайтын нормативтік құқықтық актілер мен құқықтық актілердегі сыбайлас жемқорлық тәуекелдерді анықтады. Барлық коллизиялар бойынша НҚА СҚО білім басқармасына және Мемлекеттік қызмет істері және сыбайлас жемқорлыққа қарсы іс-қимыл агенттігінің СҚО департаментіне аталған айырмашылықтарды қалпына келтіру мақсатында хаттар жолданды  (Жоспардың № 17 тармағы).      
	Штаттық кестеге сәйкес Бөлімде 9 мемлекеттік қызметші жұмыс істейді. Мемлекеттік қызметшілерді оқыту мемлекеттік қызметшілерді даярлау, қайта даярлау және біліктілігін арттыруды қамтиды. Мемлекеттік қызметшілер үш жылда кемінде бір рет біліктілікті арттырудан өтеді. Қазіргі уақытта 6 мемлекеттік қызметші біліктілікті арттыру курсын өтті.  
	Мемлекеттік қызметке алғаш қабылданғандарды қайта даярлаудан  2017 жылдың соңына дейін 3 мемлекеттік қызметші өтпек (Жоспардың № 6 тармағы). 
       	Қазақстан Республикасының заңнамасына сәйкес бөлімнің мемлекеттік әкімшілік қызметшілері, мемлекеттік орта білім беру мекемелерінің және коммуналдық қазыналық кәсіпорындардың басшылары лауазымдарына орналасу конкурстық негізде жүргізіледі. 
	Сыбайлас жемқорлыққа қарсы іс-қимылды күшейту мақсатында білім беру ұйымдары басшыларының қаржылық-шаруашылық қызмет жағдайына, соның ішінде білім беру мекемесінің материалдық және ақшалай қаражатын мақсатсыз пайдалануға дербес жауапкершілігі, мемлекеттік қызметтердің көрсетілуіне жауапкершілігі көзделген, бұл әр басшының лауазымдық нұсқаулығында айқындалған.
	Бөлімнің мемлекеттік және азаматтық қызметшілеріне Қазақстан Республикасының қолданыстағы заңнамасы мәселелері бойынша құқықтық жалпы оқыту тұрақты өткізіледі. Құқықтық жалпы оқыту аясында бөлім қызметшілерінің мемлекеттік қызметті атқаруына тікелей қатынасы бар нормативтік құқықтық құжаттарды зерттейді. Бөлімнің барлық мемлекеттік қызметшілері жазбаша түрде мемлекеттік қызмет саласындағы нормативтік құқықтық құжаттармен таныстырылды.  
	Білім бөлімі басқа ведомстволардың мамандарымен бірлесе      (Прокуратура, СҚО қаржылық бақылау инспекциясы қызметкерлерімен, Мемлекеттік қызмет істері және сыбайлас жемқорлыққа қарсы іс-қимыл агенттігінің СҚО департаменті, СҚО мемлекеттік еңбек инспекциясы басқармасы, Солтүстік Қазақстан мемлекеттік мұрағат қызметкерлерімен) оқу жылына арналған жұмыс жоспарына сәйкес білім беру ұйымдарының басшыларына және басқа санаттағы қызметкерлерге (іс жүргізушілер, мұрағатшылар) Қазақстан Республикасының қолданыстағы заңнамасы мәселелері бойынша оқытушы семинарлар өткізеді. ҚР нормативтік құқықтық актілеріндегі өзгерістермен және толықтырулармен таныстыру бойынша семинар-кеңестер өткізеді.  
	2016-2017 оқу жылы сыбайлас жемқорлыққа қарсы бағытта мынадай іс-шаралар өткізілді:  
- 2017 жылғы 4 мамырдан 9 маусым аралығында ҚР Мемлекеттік қызмет істері және сыбайлас жемқорлыққа қарсы іс-қимыл агенттігінің СҚО департаменті және «Нұр Отан» партиясы арасындағы ынтымақтастық туралы жол картасын іске асыру аясында білім бөлімінің ведомствосына бағынысты 9 оқу орнының қызметіндегі бастауыш, негізгі орта және жалпы орта білімнің жалпы білім беретін оқу бағдарламаларын, қосымша білім берудің білім беру бағдарламаларын іске асыратын оқу орындарын бюджеттен тыс қаржыландыру саласындағы  сыбайлас жемқорлық тәуекелдеріне сыртқы талдау жүргізілді; 
- ҚР Мемлекеттік қызмет істері және сыбайлас жемқорлыққа қарсы іс-қимыл агенттігі СҚО департаментінің 2017 жылғы 12 мамырдағы ұсынымдарын орындау мақсатында Жалпы ұлттық ата-аналар жиналысы күні барлық білім беру мекемелерінде сыбайлас жемқорлыққа қарсы тақырыпта үнпарақтар орналастырылды, сондай-ақ «О правилах поощрения», «О правах граждан в получении госуслуг», «О запрете подарков», «О Саll-центре» бейнероликтер көрсетілді. Аталған жұмыс сыбайлас жемқорлыққа қарсы мәдениет деңгейін арттыруға, оқушылар ата-аналарының тарапындағы сыбайлас жемқорлық көріністеріне жол бермеу бойынша белсенді азаматтық ұстанымды қалыптастыруға бағытталған. 
Халық арасында құқықтық сауаттылықты арттыру және сыбайлас жемқорлықтың кез келген көрінісіне «нөлдік» төзімділікті қалыптастыру мақсатында білім бөлімінің интернет-ресурсында ҚР Мемлекеттік қызмет істері және сыбайлас жемқорлыққа қарсы іс-қимыл агенттігі әзірлеген сыбайлас жемқорлыққа қарсы тақырыпта 10 бейнеролик орналастырылды. 
 Білім бөлімінің кеңестерінде мектепке дейінгі тәрбие мен оқыту мекемелерінде тәрбиеленушілердің ата-аналарынан мектепке дейінгі ұйымға келуіне ақы алуға қатысты ҚР Мемлекеттік қызмет істері және сыбайлас жемқорлыққа қарсы іс-қимыл агенттігі СҚО департаментінің мониторинг нәтижелері (2015-2016 оқу жылы), сыбайлас жемқорлыққа қарсы іс-қимыл туралы Қазақстан Республикасының занамасын және өз қатарында және ведомствоға бағынысты білім беру ұйымдарында Әдеп кодексін сақтау, халыққа мемлекеттік қызметтер көрсету мәселелері тыңдалады (2016-17 оқу жылы). (Анықтама: 2015 жылы сыбайлас жемқорлық тәртіптік жауапкершілікке                           3 лауазымды тұлға тартылды, 2016 жылы -1, 2017 жылы тартылғандар жоқ).
Педагогикалық және өзге қызметкерлерге құқықтық жалпы оқытутың жүйелі жұмысы сонымен бірге қаладағы әр білім беру мекемесінде ұйымдастырылды. Мемлекеттік сыбайлас жемқорлыққа қарсы саясатты насихаттау, сала қызметкерлері мен оқу орындары оқушыларының бойында сыбайлас жемқорлыққа қарсы дүниетанымды қалыптастыру бойынша жұмыс жүргізіледі. Әр оқу орнында құқықтық түсіндіру жұмыс мына бағыттар бойынша өткізіледі: қызметкерлер, оқушылар, ата-аналар. Еңбек ұжымымен – құқықтық жалпы оқыту нысанында, оқушылармен – оқу және оқудан тыс қызметтің түрлі нысандарында. Білім беру мекемелері қызметкерлерімен еңбек ұжымының жиналыстары, директорлар жанындағы кеңестер, әдістемелік бірлестіктер отырыстары аясында  «Сыбайлас жемқорлыққа қарсы іс-қимыл туралы», «Жеке және заңды тұлғалардың өтініштерін қарау тәртібі туралы» ҚР қолданыстағы Заңдары, ҚР Еңбек кодексі, салалық нормативтік құқықтық құжаттар, сондай-ақ өзгерістер мен толықтырулар енгізу шамасы және жаңа заңнамалық және нормативтік құқықтық құжаттарды енгізу бойынша түсініктер беріледі. 
Мектеп ортасында сыбайлас жемқорлыққа қарсы мәдениетті қалыптастыру бағдарламасын іске асыру аясында рухани-адамгершілік және азаматтық-патриоттық тәрбие бойынша барлық мектептерде «Парасаты азаматы» бұрыштамалары құрылды, іс-шаралар қатары өткізілді, айта кетсек, «Адал ұрпақ» еркін мектеп клубтарын құру, флеш-мобтар, «Мы против коррупции» фильмін көру, оқушылар арасында «Образ чесного и неподкупного труда» суреттер конкурсы, театр қойылымдары, ақпараттық үндеухаттар тарату (Аружан Саин, Серік Сапиев).
Жазғы демалыс кезеңдерінде «Достық» және «Березка» жазғы  сауықтыру лагерьлерінде сыбайлас жемқорлыққа қарсы бағытта суреттер конкурсы, сондай-ақ Адал ұрпақ логотипі мен белгісінің үздік нобайына конкурс өткізілді.  
Оқушылар бойында сыбайлас жемқорлыққа қарсы дүниетанымды, сыбайлас жемқорлыққа тұрақты төзімсіздікті қалыптастыру мақсатында оқушылармен құқықтық түсіндіру жұмысы жүргізіледі. Оқу компонентімен қатар құқықтық ағартудың сыныптан тыс нысандары – дөңгелек үстел,   конференция, іскерлік ойын, әңгіме, тақырыптық сынып сағаты, құқықтық білім он күндігі, құқықтық білім білгіштері конкурстары және сыбайлас жемқорлыққа қарсы плакаттар, сауалнама, пікірталас өткізіледі.  
Білім саласындағы сыбайлас жемқорлыққа қарсы іс-қимыл бойынша жұмыс жағдайы туралы 2017 жылғы маусымда бөлім басшысы Нұр Отан партиясының отырысында сөз сөйледі (Жоспардың № 26 тармағы).  
	Сыбайлас жемқорлық тәуекелдерін жою үшін 23 мектепте «Kundelik» ақпараттық жүйесі енгізілді, ол білім беру ұйымдарына электронды құжат айналымы мүмкіндіктерін және білім беру үдерісінің барлық қатысушылары: педагогтер, ата-аналар және оқушылар арасындағы желілік өзара әрекет ету құрал-саймандарын біріктіреді. 
2015-2025 жылдарға арналған сыбайлас жемқорлыққа қарсы стратегиясын іске асырудың басым бағыттары азаматтық қоғам институттарының сыбайлас жемқорлықтың құқық бұзушылықтарына «нөлдік» төзімділікті қалыптастыру мәселелеріне белсене қатысуын көздейді. Осы орайда барлық білім беру мекемелерінде  «Адалдық Алаңы» ресми интернет-ресурсында қоғамда сыбайлас жемқорлыққа қарсы мәдениетті қалыптастыру мәселелері бойынша Ашық келісімге қосылу жөнінде түсіндіру жұмыс жүргізілді. Қазіргі уақытта Ашық келісімге 20 білім беру ұйымы және білім беру ұйымдарының 60 қызметкері қосылды  (Жоспардың № 22 тармағы).
ҚР Мемлекеттік қызмет істері және сыбайлас жемқорлыққа қарсы іс-қимыл агенттігі СҚО департаментінің бастамасы бойынша білім бөлімімен бірлесе түрлі нысаналы топтармен (мектеп оқушылары, ата-аналар, қызметкерлер) білім беру ұйымдарында тұрмыстық сыбайлас жемқорлық көріністеріне сауалнама жүргізілді. Сауалнама қорытындысы бойынша оқушылар және ата-аналардың  сыбайлас жемқорлық белгілері көріністеріне қатынасы жағымсыз, педагогикалық мекемелердің оқушылар мен қызметкерлеріне мемлекет жүргізетін сыбайлас жемқорлыққа қарсы саясат жөнінде ақпарат берілді (Жоспардың № 35 тармағы).
Сыбайлас жемқорлық көріністеріне төзімділікті қалыптастыру бойынша жұмыс аясында «СҚО жастар мәслихаты» ҮЕҰ бірлесе білім беру мекемелерінде  «Нулевая терпимость к беспорядку и правонарушениям» атты «дөңгелек үстел» Петропавл қаласы білім беру мекемелері оқушыларының арасында өткізілді, түрлі тақырыптық іс-шаралар өткізілді. 
Қоғамда сыбайлас жемқорлыққа қарсы сананы қалыптастыру мақсатында БАҚ-та мақалалар, сыбайлас жемқорлыққа қарсы тақырыпта айдарлар жариялау бойынша ақпараттық жұмыс жүргізілді, «Нет – коррупции в образовании! Поборы незаконны» мақаласы жарияланды. 
Білім бөлімі ведомствоға бағынысты білім беру мекемелері басшыларының түрлі сыбайлас жемқорлық әрекеттерін болдырмау бойынша тұрақты жұмыс жүргізіледі. Бюджеттік қаражатты мақсатты пайдалануға және мемлекеттік сатып алудың анықтығына тұрақты бақылау қамтамасыз етілген. Біріккен бухгалтерия ай сайын қаражаттың түсуіне және жұмсалуына, 72 ведомствоға бағынысты коммуналдық мемлекеттік мекеме мен қазыналық кәсіпорынның қаржылық-шаруашылық қызметіне талдау жасайды. Бақылау материалдары бөлім басшысы жанындағы кеңесте қаралады, Қазақстан Республикасы еңбек заңнамасының талаптарына сәйкес айыпты тұлғаларға тәртіптік шаралар қолданылады. Белгілі кезең үшін қаржылық-шаруашылық қызмет қорытындысы туралы басшының есебі ретінде қаржылық-шаруашылық қызметті талдау нысаны пайдаланылады. 
Петропавл қаласының білім беру мекемелерінде сыбайлас жемқорлық деңгейін төмендетуге бағытталған 2015-2025 жылдарға арналған сыбайлас жемқорлыққа қарсы стратегиясын орындау бойынша жүйелі жұмыс жалғасатын болады.  

